
	ਵਿਵਸਥਿਤ ਹੋਵੋ!
ਛੇ ਮੁੱਖ ਮੀਲਪੱਥਰ ਹਨ ਜੋ ਤੁਹਾਡਾ ਬੱਚਾ ਇਸ ਸਾਲ ਪੂਰਾ ਕਰੇਗਾ: 
· ਦਾਖਲਾ ਅਤੇ ਪਲੇਸਮੈਂਟ ਪ੍ਰੀਖਿਆਵਾਂ ਦੇਣਾ।
· ਹਾਈ ਸਕੂਲ ਤੋਂ ਬਾਅਦ ਦੀਆਂ ਚੋਣਾਂ ਦੀ ਸੂਚੀ ਤਿਆਰ ਕਰਨਾ।
· ਪ੍ਰੋਗਰਾਮਾਂ ਜਾਂ ਸੰਸਥਾਵਾਂ ਵਿਖੇ ਅਪਲਾਈ ਕਰਨਾ। 
· ਵਿੱਤੀ ਸਹਾਇਤਾ ਲਈ ਅਰਜ਼ੀ ਦੇਣਾ।
· ਹਾਈ ਸਕੂਲ ਗ੍ਰੈਜੂਏਸ਼ਨ ਦੀਆਂ ਸਾਰੀਆਂ ਲੋੜਾਂ ਨੂੰ ਪੂਰਾ ਕਰਨਾ। 
· ਗ੍ਰੈਜੂਏਟ ਹੋਣਾ।
ਮਹੱਤਵਪੂਰਨ ਤਾਰੀਖਾਂ ਵਾਲਾ ਇੱਕ ਕੈਲੰਡਰ ਬਣਾਓ। ਵਿਦਿਆਰਥੀਆਂ ਨੂੰ: 
· ਹਾਈ ਸਕੂਲ ਤੋਂ ਬਾਅਦ ਦੀਆਂ ਯੋਜਨਾਵਾਂ ਬਾਰੇ ਗੱਲ ਕਰਨ ਲਈ ਸਕੂਲ ਦੇ ਸਲਾਹਕਾਰ ਨਾਲ ਮਿਲਣਾ ਚਾਹੀਦਾ ਹੈ। 
· ਇਹ ਯਕੀਨੀ ਬਣਾਉਣ ਲਈ ਟ੍ਰਾਂਸਕ੍ਰਿਪਟਾਂ ਦੀ ਸਮੀਖਿਆ ਕਰਨੀ ਚਾਹੀਦੀ ਹੈ ਕਿ ਉਹ ਸਮੇਂ 'ਤੇ ਗ੍ਰੈਜੂਏਟ ਹੋਣ ਲਈ ਟ੍ਰੈਕ 'ਤੇ ਹਨ। ਲੋੜ ਪੈਣ 'ਤੇ ਮਦਦ ਲੈਣੀ ਚਾਹੀਦੀ ਹੈ।
· ਹਰੇਕ ਕਾਲਜ ਜਾਂ ਪ੍ਰੋਗਰਾਮ ਲਈ ਅਰਜ਼ੀ ਪ੍ਰਕਿਰਿਆ ਨੂੰ ਜਾਣਨਾ ਅਤੇ ਸ਼ੁਰੂ ਕਰਨਾ ਚਾਹੀਦਾ ਹੈ। ਐਪਲੀਕੇਸ਼ਨ ਲੇਖ ਲਿਖਣੇ ਸ਼ੁਰੂ ਕਰਨੇ ਚਾਹੀਦੇ ਹਨ।
· ਸੀਨੀਅਰ ਸਾਲ ਦੀਆਂ ਗਤੀਵਿਧੀਆਂ ਦੇ ਨਾਲ ਰੈਜ਼ਿਊਮੇ ਨੂੰ ਅਪਡੇਟ ਕਰਨਾ ਚਾਹੀਦਾ ਹੈ। ਰਿਜ਼ਿਊਮੇ ਐਪਲੀਕੇਸ਼ਨਾਂ ਲਈ ਮਦਦਗਾਰ ਹੋਣਗੇ, ਅਤੇ ਵਿਦਿਆਰਥੀ ਉਹਨਾਂ ਨੂੰ ਸਿਫਾਰਸ਼ਾਂ ਲਿਖਣ ਵਾਲੇ ਲੋਕਾਂ ਨਾਲ ਸਾਂਝਾ ਕਰਨਾ ਚਾਹੁਣਗੇ।
· ਅਧਿਆਪਕਾਂ, ਸਲਾਹਕਾਰਾਂ, ਕੋਚਾਂ, ਜਾਂ ਐਂਪਲੌਇਅਰਾਂ ਤੋਂ ਸਿਫਾਰਸ਼ ਦੀਆਂ ਚਿੱਠੀਆਂ ਮੰਗੋ। ਉਨ੍ਹਾਂ ਨੂੰ ਕਾਫ਼ੀ ਸਮਾਂ ਦਿਓ। ਵਿਦਿਆਰਥੀਆਂ ਨੂੰ ਉਹਨਾਂ ਨੂੰ ਆਪਣੇ ਰੈਜ਼ਿਊਮੇ ਦੀ ਇੱਕ ਕਾਪੀ, ਸਿਫਾਰਸ਼ ਫਾਰਮ, ਅਤੇ ਇੱਕ ਮੋਹਰ ਵਾਲਾ ਲਿਫ਼ਾਫ਼ਾ (ਜੇ ਲੋੜ ਹੋਵੇ) ਦੇਣਾ ਚਾਹੀਦਾ ਹੈ।
· ਹਰੇਕ ਵਿਅਕਤੀ ਨੂੰ ਇੱਕ ਧੰਨਵਾਦ ਨੋਟ ਲਿਖੋ ਜੋ ਸਿਫਾਰਸ਼ ਦੀ ਚਿੱਠੀ ਲਿਖਦਾ ਹੈ!
	
	
	ਵਿੱਤੀ ਸਹਾਇਤਾ ਲਈ ਅਰਜ਼ੀ ਕਿਵੇਂ ਦੇਣੀ ਹੈ
ਤੁਹਾਨੂੰ ਵਿੱਤੀ ਸਹਾਇਤਾ ਲਈ ਯੋਗ ਹੋਣ ਵਾਸਤੇ ਅਰਜ਼ੀ ਦੇਣੀ ਪਵੇਗੀ। ਸਾਰੇ ਸੰਘੀ ਵਿੱਤੀ ਸਹਾਇਤਾ ਪ੍ਰੋਗਰਾਮ, Washington ਰਾਜ ਦੁਆਰਾ ਪੇਸ਼ ਕੀਤੇ ਜਾਂਦੇ ਜ਼ਿਆਦਾਤਰ ਪ੍ਰੋਗਰਾਮ, ਅਤੇ ਬਹੁਤ ਸਾਰੇ ਕਾਲਜ ਪ੍ਰੋਗਰਾਮਾਂ ਲਈ ਤੁਹਾਨੂੰ FAFSA ਨੂੰ ਪੂਰਾ ਕਰਨ ਅਤੇ ਜਮ੍ਹਾ ਕਰਾਉਣ ਦੀ ਲੋੜ ਹੁੰਦੀ ਹੈ। ਜੇਕਰ ਗੈਰ‑ਦਸਤਾਵੇਜ਼ੀ ਹੋ, ਤੁਹਾਡੇ ਕੋਲ DACA (Deferred Action for Childhood Arrivals, ਬਚਪਨ ਵਿੱਚ ਆਉਣ ਵਾਲਿਆਂ ਲਈ ਮੁਲਤਵੀ ਕਾਰਵਾਈ) ਹੈ, ਜਾਂ ਤੁਸੀਂ ਉਂਝ ਇਮੀਗ੍ਰੇਸ਼ਨ ਸਥਿਤੀ ਦੇ ਕਾਰਨ ਸੰਘੀ ਵਿੱਤੀ ਸਹਾਇਤਾ ਲਈ ਅਯੋਗ ਹੋ, ਤਾਂ ਤੁਹਾਨੂੰ ਰਾਜ ਸਹਾਇਤਾ ਵਾਸਤੇ ਵਿਚਾਰ ਕਰਨ ਲਈ FAFSA ਦੀ ਬਜਾਏ WASFA ਨੂੰ ਪੂਰਾ ਕਰਨਾ ਚਾਹੀਦਾ ਹੈ।
ਤੁਹਾਨੂੰ ਜਿੰਨਾ ਸੰਭਵ ਹੋ ਸਕੇ ਅਕਤੂਬਰ 1 ਦੇ ਨੇੜੇ‑ਤੇੜੇ FAFSA ਜਾਂ WASFA ਨੂੰ ਪੂਰਾ ਕਰਨ ਦਾ ਟੀਚਾ ਰੱਖਣਾ ਚਾਹੀਦਾ ਹੈ ਕਿਉਂਕਿ ਵਿੱਤੀ ਸਹਾਇਤਾ ਡਾਲਰ ਸੀਮਤ ਹੁੰਦੇ ਹਨ ਅਤੇ ਅਕਸਰ ਪਹਿਲਾਂ ਆਓ, ਪਹਿਲਾਂ ਪਾਓ ਦੇ ਆਧਾਰ 'ਤੇ ਦਿੱਤੇ ਜਾਂਦੇ ਹਨ।
	ਜੇਕਰ ਤੁਸੀਂ ਯੂ.ਐੱਸ. ਦੇ ਨਾਗਰਿਕ, ਸਥਾਈ ਨਿਵਾਸੀ, ਜਾਂ FAFSA‑ਯੋਗ ਗੈਰ‑ਨਾਗਰਿਕ ਹੋ, ਤਾਂ ਤੁਹਾਨੂੰ ਸੰਘੀ ਅਤੇ ਰਾਜ ਸਹਾਇਤਾ ਲਈ ਵਿਚਾਰੇ ਜਾਣ ਵਾਸਤੇ FAFSA ਨੂੰ ਪੂਰਾ ਕਰਨਾ ਚਾਹੀਦਾ ਹੈ।
ਜੇ ਤੁਸੀਂ Washington ਰਾਜ ਵਿੱਚ ਇੱਕ ਗੈਰ‑ਦਸਤਾਵੇਜ਼ੀ ਵਿਦਿਆਰਥੀ ਹੋ ਜਾਂ ਇਮੀਗ੍ਰੇਸ਼ਨ ਸਥਿਤੀ ਦੇ ਕਾਰਨ FAFSA ਲਈ ਯੋਗ ਨਹੀਂ ਹੋ, ਤਾਂ ਤੁਸੀਂ ਕੁਝ ਰਾਜ ਵਿੱਤੀ ਸਹਾਇਤਾ ਲਈ ਯੋਗ ਹੋ ਸਕਦੇ ਹੋ। ਯਕੀਨੀ ਬਣਾਓ ਕਿ ਤੁਸੀਂ ਅਧਿਕਾਰਤ WASFA ਵੈੱਬ ਪੇਜ 'ਤੇ ਜਾਂਦੇ ਹੋ। WASFA ਫਾਈਲ ਕਰਨਾ ਮੁਫਤ ਹੈ! ਤੁਹਾਨੂੰ ਸਕੂਲ ਖਤਮ ਹੋਣ ਦੇ ਹਰ ਸਾਲ ਲਈ WASFA ਦਾਇਰ ਕਰਨੀ ਚਾਹੀਦੀ ਹੈ। ਤੁਸੀਂ ਅਤੇ ਤੁਹਾਡੇ ਮਾਤਾ‑ਪਿਤਾ ਮੌਜੂਦਾ ਸਾਲ ਤੋਂ ਦੋ ਸਾਲ ਪਹਿਲਾਂ ਦੀ ਆਮਦਨ ਦੀ ਰਿਪੋਰਟ ਕਰੋਗੇ। 


	
	
	
	
	
	
	

	
	
	
	ਅਗਾਮੀ ਇਵੈਂਟਾਂ

· ਨੈਸ਼ਨਲ GEAR UP ਹਫ਼ਤਾ:
· ਵਿਦਿਆਰਥੀ ਓਰੀਐਂਟੇਸ਼ਨ:
· ਪਰਿਵਾਰਕ ਓਰੀਐਂਟੇਸ਼ਨ:
· Click here to enter text.

ਕੀ ਤੁਹਾਨੂੰ ਪਤਾ ਹੈ?
ਕੀ ਤੁਹਾਡਾ ਕਿਸ਼ੋਰ ਕਾਲਜ ਲਈ ਅਰਜ਼ੀ ਦੇ ਰਿਹਾ ਹੈ? ਉਸ ਨੂੰ ਘੱਟੋ‑ਘੱਟ ਤਿੰਨ ਕਾਲਜਾਂ ਵਿੱਚ ਅਰਜ਼ੀ ਦੇਣੀ ਚਾਹੀਦੀ ਹੈ, ਇਹਨਾਂ ਤਿੰਨਾਂ ਸ਼੍ਰੇਣੀਆਂ ਵਿੱਚੋਂ ਹਰੇਕ ਵਿੱਚ ਇੱਕ:
· ਪਹੁੰਚ ‑ ਤੁਸੀਂ ਸ਼ਾਇਦ ਦਾਖਲਾ ਨਾ ਮਿਲੇ, ਪਰ ਇਹ ਅਰਜ਼ੀ ਦੇਣ ਯੋਗ ਹੈ ਕਿਉਂਕਿ ਤੁਸੀਂ ਜਾਣਾ ਚਾਹੁੰਦੇ ਹੋ।
· ਠੋਸ ‑ ਤੁਸੀਂ ਇੱਕ ਪ੍ਰਤੀਯੋਗੀ ਬਿਨੈਕਾਰ ਹੋ ਅਤੇ ਤੁਹਾਨੂੰ ਸੰਭਾਵਤ ਤੌਰ 'ਤੇ ਸਵੀਕਾਰ ਕਰ ਲਿਆ ਜਾਵੇਗਾ।
· ਸੁਰੱਖਿਆ ‑ ਤੁਹਾਨੂੰ ਸਵੀਕਾਰ ਕਰ ਲਿਆ ਜਾਵੇਗਾ, ਅਤੇ ਜੇਕਰ ਦੂਜਿਆਂ ਵਿੱਚ ਦਾਖਲਾ ਨਹੀਂ ਮਿਲਦਾ ਹੈ ਤਾਂ ਇਹ ਇੱਕ ਬੈਕਅੱਪ ਹੈ।

	ਸਹਾਇਤਾ ਦੀਆਂ ਕਿਸਮਾਂ 
ਬਹੁਤ ਘੱਟ ਵਿਦਿਆਰਥੀ ਇੱਕ ਸਰੋਤ ਤੋਂ ਕਾਲਜ ਲਈ ਆਪਣੀ ਸਾਰੀ ਵਿੱਤੀ ਸਹਾਇਤਾ ਪ੍ਰਾਪਤ ਕਰਦੇ ਹਨ। ਵਿੱਤੀ ਸਹਾਇਤਾ ਦੀ ਖੋਜ ਕਰਦੇ ਸਮੇਂ, ਵੱਖ‑ਵੱਖ ਵਿਕਲਪਾਂ 'ਤੇ ਵਿਚਾਰ ਕਰੋ ਅਤੇ ਵੱਧ ਤੋਂ ਵੱਧ ਪ੍ਰੋਗਰਾਮਾਂ ਲਈ ਅਪਲਾਈ ਕਰੋ। 
	
	ਸਕਾਲਰਸ਼ਿਪਾਂ 
ਜੇਕਰ ਤੁਸੀਂ ਸਫਲਤਾਪੂਰਵਕ ਆਪਣਾ ਕੋਰਸ ਪੂਰਾ ਕਰ ਲੈਂਦੇ ਹੋ ਤਾਂ ਸਕਾਲਰਸ਼ਿਪਾਂ ਦਾ ਭੁਗਤਾਨ ਕਰਨ ਦੀ ਲੋੜ ਨਹੀਂ ਹੁੰਦੀ ਹੈ। ਜ਼ਿਆਦਾਤਰ ਸਕਾਲਰਸ਼ਿਪਾਂ ਚੰਗੇ ਗ੍ਰੇਡਾਂ, ਸੱਭਿਆਚਾਰਕ ਜਾਂ ਧਾਰਮਿਕ ਪਿਛੋਕੜ, ਖੇਡਾਂ, ਜਾਂ ਵਿਲੱਖਣ ਪ੍ਰਤਿਭਾਵਾਂ ਲਈ ਸੰਸਥਾਵਾਂ ਅਤੇ ਕਾਲਜਾਂ ਤੋਂ ਮਿਲਦੀਆਂ ਹਨ। 
ਕੰਮ ਨਾਲ ਪੜ੍ਹਾਈ 
ਕੰਮ ਨਾਲ ਪੜ੍ਹਾਈ ਕਾਲਜ ਦੁਆਰਾ ਪੇਸ਼ਕਸ਼ ਕੀਤੀ ਪਾਰਟ‑ਟਾਈਮ ਨੌਕਰੀ ਕਰਕੇ ਤੁਹਾਡੀ ਪੜ੍ਹਾਈ ਵਾਸਤੇ ਭੁਗਤਾਨ ਕਰਨ ਲਈ ਪੈਸੇ ਕਮਾਉਣ ਵਿੱਚ ਤੁਹਾਡੀ ਮਦਦ ਕਰਦੀ ਹੈ। ਕੰਮ ਨਾਲ ਪੜ੍ਹਾਈ ਦੇ ਸੰਘੀ, ਰਾਜ, ਅਤੇ ਸੰਸਥਾਗਤ ਪ੍ਰੋਗਰਾਮ ਉਪਲਬਧ ਹਨ। 
ਕਰਜ਼ੇ 
ਵਿਦਿਆਰਥੀਆਂ ਲਈ ਕਰਜ਼ਿਆਂ ਵਿੱਚ ਵਿਆਜ ਦਰਾਂ ਹੋਰ ਕਿਸਮਾਂ ਦੇ ਕਰਜ਼ਿਆਂ ਨਾਲੋਂ ਘੱਟ ਹੁੰਦੀਆਂ ਹਨ। ਗ੍ਰਾਂਟਾਂ ਜਾਂ ਸਕਾਲਰਸ਼ਿਪਾਂ ਦੇ ਉਲਟ, ਜਦੋਂ ਤੁਸੀਂ ਕਾਲਜ ਖਤਮ ਕਰਦੇ ਹੋ, ਤਾਂ ਲੋਨ ਦਾ ਵਿਆਜ ਸਮੇਤ ਭੁਗਤਾਨ ਕੀਤਾ ਜਾਣਾ ਜ਼ਰੂਰੀ ਹੁੰਦਾ ਹੈ, ਭਾਵੇਂ ਤੁਸੀਂ ਗ੍ਰੈਜੂਏਟ ਨਾ ਵੀ ਹੋਏ ਹੋਵੋ। ਬੈਂਕ, ਕਾਲਜ ਅਤੇ ਹੋਰ ਸੰਸਥਾਵਾਂ ਵਿਦਿਆਰਥੀ ਕਰਜ਼ਿਆਂ ਦੀ ਪੇਸ਼ਕਸ਼ ਕਰਦੀਆਂ ਹਨ। FAFSA ਨੂੰ ਪੂਰਾ ਕਰਨ ਵਿੱਚ ਲਗਭਗ 30 ਮਿੰਟ ਲੱਗਦੇ ਹਨ ਅਤੇ ਇਹ ਸਪੈਨਿਸ਼ ਵਿੱਚ ਉਪਲਬਧ ਹੈ।

	ਗ੍ਰਾਂਟਾਂ 
ਜੇਕਰ ਤੁਸੀਂ ਉਹਨਾਂ ਕੋਰਸਾਂ ਨੂੰ ਸਫਲਤਾਪੂਰਵਕ ਪੂਰਾ ਕਰ ਲੈਂਦੇ ਹੋ ਜਿਨ੍ਹਾਂ ਵਿੱਚ ਤੁਸੀਂ ਦਾਖਲਾ ਲਿਆ ਸੀ, ਤਾਂ ਗ੍ਰਾਂਟਾਂ ਦਾ ਵਾਪਸ ਭੁਗਤਾਨ ਕਰਨ ਦੀ ਲੋੜ ਨਹੀਂ ਹੁੰਦੀ ਹੈ। ਇਹ ਉਹਨਾਂ ਵਿਦਿਆਰਥੀਆਂ ਨੂੰ ਦਿੱਤੀਆਂ ਜਾਂਦੀਆਂ ਹਨ ਜਿਨ੍ਹਾਂ ਨੂੰ ਬਹੁਤ ਜ਼ਿਆਦਾ ਵਿੱਤੀ ਲੋੜ ਹੁੰਦੀ ਹੈ। ਜ਼ਿਆਦਾਤਰ ਗ੍ਰਾਂਟਾਂ ਸੰਘੀ ਅਤੇ ਰਾਜ ਸਰਕਾਰਾਂ ਤੋਂ ਆਉਂਦੀਆਂ ਹਨ। 
	
	

	ਵਿਦਿਆਰਥੀ ਚੈੱਕਲਿਸਟ
· [bookmark: _Hlk171494648]ਇਹ ਯਕੀਨੀ ਬਣਾਉਣ ਲਈ ਕਿ ਤੁਸੀਂ ਗ੍ਰੈਜੂਏਟ ਹੋਣ ਦੇ ਰਾਹ 'ਤੇ ਹੋ, ਆਪਣੇ ਸਲਾਹਕਾਰ ਨਾਲ ਮਿਲੋ। 
· ਉਹਨਾਂ ਕਾਲਜਾਂ ਦੇ ਦਾਖਲਾ ਅਤੇ ਵਿੱਤੀ ਸਹਾਇਤਾ ਦਫਤਰਾਂ ਨਾਲ ਸੰਪਰਕ ਕਰੋ ਜਿਨ੍ਹਾਂ ਵਿੱਚ ਤੁਸੀਂ ਦਾਖਲਾ ਲੈਣਾ ਚਾਹੁੰਦੇ ਹੋ। ਦਾਖਲੇ ਦੀਆਂ ਲੋੜਾਂ ਕੀ ਹਨ? ਅੰਤਮ ਤਾਰੀਖਾਂ ਕਦੋਂ ਹਨ? ਕੀ ਕੋਈ ਫੀਸ ਹੁੰਦੀ ਹੈ? ਵਿੱਤੀ ਸਹਾਇਤਾ ਦਫਤਰਾਂ ਨੂੰ ਕਿਹੜੇ ਫਾਰਮਾਂ ਦੀ ਲੋੜ ਹੁੰਦੀ ਹੈ?
· ਜੇਕਰ ਲੋੜ ਹੋਵੇ, ਤਾਂ ਅਕਤੂਬਰ/ਨਵੰਬਰ ਦੇ SAT, ACT, ਅਤੇ SAT Subject Tests™ ਲਈ ਰਜਿਸਟਰ ਕਰੋ ਜੋ ਤੁਹਾਡੇ ਚੁਣੇ ਹੋਏ ਸਕੂਲਾਂ ਦੁਆਰਾ ਲੋੜੀਂਦੇ ਹੁੰਦੇ ਹਨ।
· ਜੇ ਤੁਸੀਂ ਛੇਤੀ ਕਾਰਵਾਈ ਜਾਂ ਛੇਤੀ ਦਾਖਲੇ ਲਈ ਅਰਜ਼ੀ ਦੇਣਾ ਚਾਹੁੰਦੇ ਹੋ ਤਾਂ ਸਮੇਂ ਸਿਰ ਆਪਣੀਆਂ ਅਰਜ਼ੀਆਂ ਤਿਆਰ ਕਰੋ ਅਤੇ ਜਮ੍ਹਾ ਕਰਾਓ। ਹਰੇਕ ਕਾਲਜ ਨੂੰ ਆਪਣੀ ਅਧਿਕਾਰਤ ਟ੍ਰਾਂਸਕ੍ਰਿਪਟ ਪਹੁੰਚਾਉਣ ਲਈ ਆਪਣੇ ਸਕੂਲ ਦੇ ਸਲਾਹਕਾਰ ਨਾਲ ਕੰਮ ਕਰੋ।
· ਆਪਣੇ ਅਧਿਆਪਕਾਂ/ਸਲਾਹਕਾਰਾਂ ਨੂੰ ਸਿਫਾਰਸ਼ ਦੀਆਂ ਚਿੱਠੀਆਂ ਲਿਖਣਾ ਸ਼ੁਰੂ ਕਰਨ ਲਈ ਕਹੋ। ਨਾਲ ਹੀ, ਤੁਹਾਡੇ ਦੁਆਰਾ ਡਾਕ ਰਾਹੀਂ ਭੇਜੇ ਗਏ ਸਾਰੇ ਫਾਰਮਾਂ ਦੀਆਂ ਕਾਪੀਆਂ ਰੱਖੋ।
· ਆਪਣੇ SAT ਜਾਂ ACT ਨੂੰ ਜਿੰਨੀ ਜਲਦੀ ਹੋ ਸਕੇ ਦਿਓ ਤਾਂ ਜੋ ਲੋੜ ਪੈਣ 'ਤੇ ਤੁਸੀਂ ਉਹਨਾਂ ਨੂੰ ਦੁਬਾਰਾ ਦੇ ਸਕੋ। ਆਪਣੇ ਸਲਾਹਕਾਰ ਨੂੰ ਪੁੱਛੋ ਕਿ ਕੀ ਤੁਸੀਂ ਟੈਸਟ ਫੀਸ ਮੁਆਫੀ ਲਈ ਯੋਗ ਹੋ। ਆਪਣੀ ਅੰਤਮ ਸੂਚੀ ਵਿੱਚ ਸ਼ਾਮਲ ਸਕੂਲਾਂ ਨੂੰ ਆਪਣੇ ਸਕੋਰ ਭੇਜੋ।
· ਜੇਕਰ FAFSA ਦਾਇਰ ਕਰ ਰਹੇ ਹੋ ਤਾਂ ਇੱਕ FSA ID ਪ੍ਰਾਪਤ ਕਰੋ। ਇੱਕ FSA ID ਇੱਕ ਉਪਭੋਗਤਾ ਨਾਮ ਅਤੇ ਪਾਸਵਰਡ ਹੈ ਜੋ ਤੁਸੀਂ FAFSA 'ਤੇ ਦਸਤਖਤ ਕਰਨ ਲਈ ਵਰਤੋਗੇ। 
· 1 ਅਕਤੂਬਰ ਤੋਂ ਬਾਅਦ ਜਿੰਨੀ ਜਲਦੀ ਹੋ ਸਕੇ ਆਪਣੀ FAFSA ਜਾਂ WASFA ਜਮ੍ਹਾ ਕਰੋ। 
	
	
	ਮਿੱਥਬਸਟਰ
ਮਿੱਥ: ਉੱਚ ਸਿੱਖਿਆ ਦੇ ਖਰਚੇ ਦੇ ਕਾਰਨ, ਵਿਦਿਆਰਥੀਆਂ ਨੂੰ ਸਿਰਫ਼ ਸਸਤੇ ਸਕੂਲਾਂ ਵਿੱਚ ਹੀ ਅਪਲਾਈ ਕਰਨਾ ਚਾਹੀਦਾ ਹੈ।
ਅਸਲੀਅਤ: ਵਿਦਿਆਰਥੀਆਂ ਨੂੰ ਉਦੋਂ ਤੱਕ ਇਹ ਪਤਾ ਨਹੀਂ ਲੱਗਦਾ ਕਿ ਕਾਲਜ ਵਿੱਚ ਉਹਨਾਂ ਦੀ ਜੇਬ੍ਹ ਤੋਂ ਕਿੰਨਾ ਖਰਚਾ ਹੋਵੇਗਾ ਜਦੋਂ ਤੱਕ ਉਹ ਅਰਜ਼ੀ ਨਹੀਂ ਦਿੰਦੇ, ਉਹਨਾਂ ਨੂੰ ਸਵੀਕਾਰ ਨਹੀਂ ਕਰ ਲਿਆ ਜਾਂਦਾ, ਅਤੇ ਉਹਨਾਂ ਨੂੰ ਕੋਈ ਵਿੱਤੀ ਸਹਾਇਤਾ ਪੈਕੇਜ ਨਹੀਂ ਮਿਲ ਜਾਂਦਾ। ਇਸਦਾ ਮਤਲਬ ਹੈ ਕਿ ਉਹਨਾਂ ਨੂੰ ਖਰਚੇ ਦੀ ਪਰਵਾਹ ਕੀਤੇ ਬਿਨਾ ਵਧੀਆ ਢੁਕਵੇਂ ਲੱਗਦੇ ਕਾਲਜਾਂ ਲਈ ਅਰਜ਼ੀ ਦੇਣੀ ਚਾਹੀਦੀ ਹੈ।
ਉਦਾਹਰਨ ਲਈ, ਪ੍ਰਾਈਵੇਟ ਸਕੂਲਾਂ ਦੀ ਇਸ਼ਤਿਹਾਰੀ ਕੀਮਤ ਅਕਸਰ ਪਬਲਿਕ ਸਕੂਲਾਂ ਨਾਲੋਂ ਵੱਧ ਹੁੰਦੀ ਹੈ ਪਰ ਉਹ ਵਧੇਰੇ ਵਿੱਤੀ ਸਹਾਇਤਾ ਦੀ ਪੇਸ਼ਕਸ਼ ਵੀ ਕਰਦੇ ਹਨ। ਹੋਰ ਵੱਡੇ ਵਿੱਤੀ ਸਹਾਇਤਾ ਪੈਕੇਜ ਵਿਦਿਆਰਥੀਆਂ ਦੀ ਕੁੱਲ ਲਾਗਤ ਨੂੰ ਕਿਸੇ ਪਬਲਿਕ ਸਕੂਲ ਦੇ ਮੁਕਾਬਲੇ ਘੱਟ ਕਰ ਸਕਦੇ ਹਨ।
ਵਿੱਤੀ ਸਹਾਇਤਾ ਦੀ ਉਪਲਬਧਤਾ ਦੇ ਨਾਲ, ਵਿਦਿਆਰਥੀਆਂ ਕੋਲ ਸਕੂਲ ਦੇ ਬਹੁਤ ਸਾਰੇ ਵਿਕਲਪ ਹੁੰਦੇ ਹਨ। ਹਾਲਾਂਕਿ ਕਿਹੜਾ ਕਾਲਜ ਉਹਨਾਂ ਲਈ ਸਭ ਤੋਂ ਵਧੀਆ ਹੈ, ਇਸਦੀ ਚੋਣ ਕਰਨ ਦੇ ਮਾਪਦੰਡ ਵਜੋਂ ਖਰਚਿਆਂ 'ਤੇ ਵਿਚਾਰ ਕਰਨਾ ਮਹੱਤਵਪੂਰਨ ਹੁੰਦਾ ਹੈ, ਪਰ ਉਹਨਾਂ ਨੂੰ ਨਿਰਣਾਇਕ ਕਾਰਕ ਨਹੀਂ ਹੋਣਾ ਚਾਹੀਦਾ ਹੈ।

	ਪਰਿਵਾਰਕ ਚੈੱਕਲਿਸਟ 
· [bookmark: _Hlk171494666]ਆਪਣੇ ਬੱਚੇ ਦੇ ਵਿਵਸਥਿਤ ਹੋਣ ਵਿੱਚ ਮਦਦ ਕਰੋ। ਆਪਣੇ ਬੱਚੇ ਨਾਲ ਇੱਕ ਕੈਲੰਡਰ ਤਿਆਰ ਕਰੋ। 
· ਜਲਦੀ ਅਰਜ਼ੀ ਦੇਣ ਬਾਰੇ ਫੈਸਲਾ ਕਰਨ ਵਿੱਚ ਆਪਣੇ ਬੱਚੇ ਦੀ ਮਦਦ ਕਰੋ। ਸ਼ੁਰੂਆਤੀ ਅਰਜ਼ੀਆਂ ਆਮ ਤੌਰ 'ਤੇ ਨਵੰਬਰ ਵਿੱਚ ਹੁੰਦੀਆਂ ਹਨ। 
· ਆਪਣੇ ਬੱਚੇ ਨੂੰ ਜਲਦੀ ਤੋਂ ਜਲਦੀ ਆਪਣਾ SAT ਜਾਂ ACT ਦੇਣ ਲਈ ਉਤਸ਼ਾਹਿਤ ਕਰੋ। ਯਾਦ ਰੱਖੋ: ਟੈਸਟ ਫੀਸ ਮੁਆਫੀ ਉਪਲਬਧ ਹੋ ਸਕਦੀ ਹੈ। ਇਸ ਬਾਰੇ ਸਕੂਲ ਦੇ ਕੌਂਸਲਰ ਨੂੰ ਪੁੱਛੋ।
· ਜੇਕਰ ਤੁਹਾਡੇ ਬੱਚੇ ਨੇ ਛੇਤੀ ਕਾਰਵਾਈ ਜਾਂ ਫੈਸਲੇ ਲਈ ਅਰਜ਼ੀ ਦਿੱਤੀ ਹੈ, ਤਾਂ ਉਹਨਾਂ ਨੂੰ ਇਹ ਯਕੀਨੀ ਬਣਾਉਣ ਲਈ ਦਾਖਲਾ ਦਫਤਰ ਨਾਲ ਸੰਪਰਕ ਕਰਨ ਲਈ ਉਤਸ਼ਾਹਿਤ ਕਰੋ ਕਿ ਸਾਰੇ ਕਾਗਜ਼‑ਪੱਤਰ ਅਤੇ ਫਾਰਮ ਪ੍ਰਾਪਤ ਹੋ ਗਏ ਹਨ। ਵਿੱਤੀ ਸਹਾਇਤਾ ਦਫਤਰ ਤੋਂ ਵੀ ਪਤਾ ਕਰੋ।
· ਪਤਾ ਕਰੋ ਕਿ ਕੀ ਤੁਹਾਡੇ ਬੱਚੇ ਦਾ ਸਕੂਲ ਜਾਂ ਕੋਈ ਭਾਈਚਾਰਕ ਸੰਸਥਾ ਵਿਦਿਆਰਥੀਆਂ ਨੂੰ ਕਾਲਜ ਦੀਆਂ ਅਰਜ਼ੀਆਂ ਨੂੰ ਪੂਰਾ ਕਰਨ ਵਿੱਚ ਮਦਦ ਲਈ ਕੋਈ ਸਹਾਇਤਾ ਦੀ ਪੇਸ਼ਕਸ਼ ਕਰ ਰਹੀ ਹੈ। 
· ਹਰੇਕ ਕਾਲਜ ਦੀ ਅਰਜ਼ੀ ਦੇ ਸਾਰੇ ਲੋੜੀਂਦੇ ਭਾਗਾਂ ਨੂੰ ਆਨਲਾਈਨ ਭਰਨ ਅਤੇ ਜਮ੍ਹਾਂ ਕਰਾਉਣ ਵਿੱਚ ਆਪਣੇ ਬੱਚੇ ਦੀ ਮਦਦ ਕਰੋ।
· ਵਿੱਤੀ ਸਹਾਇਤਾ ਵਾਸਤੇ ਅਰਜ਼ੀ ਦੇਣ ਲਈ ਮਿਲ ਕੇ ਕੰਮ ਕਰੋ। ਜਿੰਨੀ ਜਲਦੀ ਤੁਸੀਂ ਅਰਜ਼ੀ ਦਿੰਦੇ ਹੋ, ਉੱਨਾ ਹੀ ਵਧੀਆ ਹੈ।
· ਜੇਕਰ FAFSA ਦਾਇਰ ਕਰ ਰਹੇ ਹੋ, ਤਾਂ ਇੱਕ FSA ID ਪ੍ਰਾਪਤ ਕਰੋ। ਇੱਕ FSA ID ਇੱਕ ਉਪਭੋਗਤਾ ਨਾਮ ਅਤੇ ਪਾਸਵਰਡ ਹੈ ਜੋ ਤੁਸੀਂ FAFSA 'ਤੇ ਦਸਤਖਤ ਕਰਨ ਲਈ ਵਰਤੋਗੇ। 

